
Þú færð nánari upplýsingar á www.islandsbanki.is/farsiminn

Af­koma Sel­tjarn­ar­nes­bæj­ar var 
já­kvæð um 229 millj­ón­ir á síð­ast­
liðnu ári sem er marg­falt betri 
nið­ur­staða en áætl­an­ir gerðu ráð 
fyr­ir. Þetta kem­ur fram í árs­reikn­
ingi Sel­tjarn­ar­ness fyr­ir árið 2012 
en hann var sam­þykkt­ur á fundi 
bæj­ar­stjórn­ar 8. maí sl.  

Sel­tjarn­ar­nes­bær lækk­aði út­svar 
1. jan­ú­ar 2013 og nú er álagn­ing­ar­
pró­sent­an 13,66%, sem er með því 
lægsta á land­inu öllu. Í árs­reikn­ing­
um bæj­ar­fé­lags­ins kem­ur m.a. fram 
að lang­tíma­skuld­ir bæj­ar­ins eru 
263 mkr. sem telst ekki íþyngj­andi 
greiðslu­birgði. Um 300 millj­ón­um var 
var­ið í fram­kvæmd­ir á ár­inu 2012 og 
var stærsta ein­staka fram­kvæmd­in 
við við­hald og gerð gatna fyr­ir rúm­ar 
117 mkr. Bók­fært verð eigna eru rúm­
ir fimm millj­arð­ar. Í frétt frá Sel­tjarn­
ar­nes­bæ seg­ir að ljóst megi vera að 
íbú­ar á Nes­inu kunna að meta ábyrga 
fram­kvæmda­stjórn í bæj­ar­mál­efn­um 
og óeig­in­gjarnt fram­lag bæj­ar­starfs­
manna, en í ár­legri þjón­ustukönn­un 
Capacent  kom fram að 91% íbúa eru 
ánægð­ir með bú­setu­skil­yrð­in.  

Að viðhalda 
fjárhagslegum stöðugleika 

„Árs­reikn­ing­ur­inn sýn­ir góða 
stöðu Sel­tjarn­ar­nes­bæj­ar og það vil 

ég þakka góðu sam­starfi við starfs­
menn og íbúa bæj­ar­ins,” seg­ir 
Ás­gerð­ur Hall­dórs­dótt­ir bæj­ar­stjóri 
í sam­tali við Nes­frétt­ir og bæt­ir við 
að stefnt sé að því að skila enn betri 
ár­angri í rekstri fyr­ir yf­ir­stand­andi 
ár. ,,Við lækk­uð­um út­svar­ið 1. jan­ú­ar 
sl. nið­ur í 13,66%, en það hef­ur ávallt 
ver­ið stefna Sel­tjarn­ar­nes­bæj­ar að 
halda álög­um í lág­marki. Fjár­hags­á­
ætl­un fyr­ir árið 2014 ger­ir ráð fyr­ir 
halla­laus­um rekstri og áfram verð­
ur fylgst með fram­vindu í af­komu­
þró­un á næstu miss­er­um þannig að 
unnt verði að ná þeim mark­mið­um 
sem bæj­ar­stjórn hef­ur sett sér um 
að standa vörð um grunn­þjón­ustu 
við íbú­ana en halda þó þeim fjár­
hags­lega stöð­ug­leika, sem hef­ur 
ein­kennt rekst­ur bæj­ar­fé­lags­ins um 
langt skeið.“

Fræðslumálin fjárfrekust
Ás­gerð­ur seg­ir að fræðslu­mál séu 

stærsti mála­flokk­ur­inn í rekstri sveit­
ar­fé­lags­ins og á eft­ir komi íþrótta- og 
æsku­lýðs­mál. „Við höf­um lagt kapp 
á að hlusta á ósk­ir fjöl­skyldu­fólks 
í bæj­ar­fé­lag­inu og beitt okk­ur fyr­ir 
virku sam­starfi bæj­ar­stjórn­ar, starfs­
manna bæj­ar­fé­lags­ins og íbúa í því 
skyni að gera gott sam­fé­lag betra,” 
seg­ir Ás­gerð­ur Hall­dórs­dótt­ir bæj­ar­

stjóri. Hún nefn­ir sem dæmi um þetta 
að Sel­tjarn­ar­nes­bær sé eitt fárra 
bæj­ar­fé­laga sem bjóði öll­um náms­
mönn­um, sem þess óska, sum­ar­starf 
í átta vik­ur. Á það jafnt við um grunn­
skóla­börn frá 8. bekk sem há­skóla­
nem­end­ur sem eiga lög­heim­ili á Nes­
inu. „Þetta fram­tak er hluti af stefnu 
bæj­ar­ins í for­varn­ar­mál­um en það 
skipt­ir okk­ur miklu að ung­ling­ar séu 
í skipu­lögðu starfi hluta af sumr­inu. Í 
þessu sam­hengi vil ég vekja at­hygli á 
frá­bærri nið­ur­stöðu nýrr­ar rann­sókn­
ar hjá Rann­sókn­um og grein­ingu sem 
sýn­ir að reyk­ing­ar eru óþekkt­ar með­
al grunn­skóla­nema á Sel­tjarn­ar­nes og 
áfeng­is­neysla heyri nán­ast sög­unni 
til. Þetta heit­ir að ná ár­ang­ir í for­
vörn­um,” seg­ir Ás­gerð­ur og kveðst 
stolt af ung­ling­un­um á Sel­tjarn­ar­nesi.

Marg­falt betri af­koma

OPIÐ
allan sólarhringinn

á Eiðistorgi



Skipu­lags- og mann­virkja­nefnd 
Sel­tjarn­ar­ness leggst ein­dreg­ið 
gegn þeim fyr­ir­ætl­un­um sem nú 
eru uppi um þreng­ingu um­ferð­ar 
um Mýr­ar- og Geirs­götu og hvet­
ur skipu­lags­yf­ir­völd Reykja­vík­ur­
borg­ar til að koma með raun­hæf­
ar lausn­ir á þeim um­ferð­ar­vanda 
sem aug­ljós­lega blas­ir við á þessu 
svæði.

Skipu­lags- og mann­virkja­nefnd­
in tel­ur að mörg­um spurn­ing­um 
sé ósvar­að varð­andi þetta mál og 
einnig um­hverfi Hring­braut­ar í ljósi 
fyr­ir­hug­aða stór­bygg­inga Lands­
spít­al­ans við Hring­braut. Þess­um 
spurn­ing­um hafi fjölg­að eft­ir að 
Holts­göng hafi ver­ið felld úr áður 
kynntu svæð­is­skipu­lagi. Í bók­un 
mann­virkja­nefnd­ar seg­ir að erfitt 
sé að sjá hvern­ig þær sam­göngu­

æð­ar sem hafa mesta þýð­ingu fyr­
ir íbúa Sel­tjarn­ar­ness eigi að geta 
sinnt þeirri um­ferð sem fyr­ir­sjá­an­
leg er í fram­tíð­inni. Þetta eigi bæði 
við venju­leg­ar að­stæð­ur og einnig 
ef upp komi ástand sem krefst 
skjótrar hóprým­ing­ar. Þórð­ur Búa­
son skipu­lags­stjóri Sel­tjarn­ar­nes­
bæj­ar tek­ur und­ir þetta og seg­ir að 
með breyt­ing­um á þess­um göt­um 
verði þær ekki jafn­góð­ur kost­ur 
fyr­ir Sel­tjarn­ar­nes ef rýma þyrfti 
bæj­ar­fé­lag­ið. Því þurfi að skoða 
öll áform um breyt­ing­ar á þess­um 
leið­um í ljósi þess að fólk úr öðr­um 
byggð­um þurfi að eiga leið í gegn­
um borg­ina.

Nesfréttir koma út mána›arlega og er dreift frítt í hvert hús á Seltjarnarnesi

www.borgarblod.is

Betri samgöngur
Leiðari

Þurfum við að fara 
sjóleiðina til Reykjavíkur?

Nesbúinn

Sel­tjarn­ar­nes er umluk­ið sjó á þrjá vegu. Eina teng­ing þess við 
ann­að fast land er Eið­ið. Um það liggja leið­ir Seltirn­inga til og frá 
heima­byggð sinni. Ann­ars veg­ar um Nes­veg­inn sem er íbúða­gata 

í Vest­ur­bæn­um. Gata sem end­ar við Æg­is­síð­una aðra íbúða­götu sem 
ligg­ur í átt að Skerja­firði. Hin leið­in er um Eið­is­grand­ann inn á Hring­
braut eða lengra til Norð­urs inn á Mýr­ar­götu. Hring­braut­in er bæði 
um­ferð­ar- og íbúa­gata sem klýf­ur Vest­ur­bæ Reykja­vík­ur. Því hef­ur ver­ið 
rætt um að tak­marka um­ferð um hana með ein­hverju móti. Mýr­argat­an 
teng­ist Sæ­braut einni að­al­um­ferð­ar­æð Reykja­vík­ur í gegn­um Geirs­götu 
sem ligg­ur um svæði gömlu hafn­ar­inn­ar. Að und­an­förnu hef­ur um­hverfi 
Mýr­ar­göt­unn­ar ver­ið að breyt­ast. Þar hafa skot­ið rót­um hót­el og veit­
inga­stað­ir og nú er rætt um aukna íbúða­byggð. Það kall­ar á að um­ferð 
um hana verð­ur að tak­marka.

Bæj­ar­yf­ir­völd á Sel­tjarn­ar­nesi hafa áhyggj­ur af þess­ari þró­un. Með 
henni er ver­ið að þrengja að sam­göngu­mál­um íbúa á Nes­inu að ekki sé 
tal­að um flótta­leið­ir ef nátt­úru­ham­far­ir eða óvænt­ir at­burð­ir steðja að. Í 
ljósi að­stæðna er ekki hægt að tak­marka mögu­leika Seltirn­inga til þess 
að kom­ast út byggða­lagi sínu frek­ar en orð­ið er. Þetta kall­ar á nána sam­
vinnu Sel­tjarn­ar­nes­bæj­ar og Reykja­vík­ur­borg­ar um skipu­lag sam­ganga í 
Vest­urhluta borg­ar­inn­ar. Hugs­an­lega þarf að draga fram hug­mynd­ir um 
að setja Mýr­ar­göt­una í stokk eða finna aðr­ar hugs­an­leg­ar nið­ur­grafn­
ar leið­ir. Þar yrði um stórt verk­efni að ræða sem frem­ur verð­ur unn­ið 
á ára­tug en á einu ári. Engu að síð­ur er nauð­syn­legt að hefj­ast handa 
nú þeg­ar að koma á sam­vinnu og fara að leita lausna. Síð­an gætu fram­
kvæmd­ir haf­ist sem gefa verð­ur ein­hvern tíma. Mál­ið er að vest­asti hluti 
höf­uð­borg­ar­svæð­is­ins sem ef til vill á eft­ir að verða að einu sveit­ar­fé­lagi 
verði ekki ein­angr­að­ur frá öðr­um hlut­um þess.

www.eignaumsjon.is
S. 585 4800, Suðurlandbraut 30.

Aðalfundur 
framundan?

Heildarlausn í 
rekstri húsfélaga.

Þreng­ing Mýr­ar- og
Geirs­götu óraun­hæf

Bæjarmörk Seltjarnarness og Reykjavíkur.

Skóla­safn Mýró stóð fyr­ir mjög 
spenn­andi spurn­inga­keppni um 
valda rit­höf­unda og bæk­ur þeirra 
í apr­íl. Nem­end­ur í 4. til 6. bekkj­
um fengu að vita nöfn höf­unda og 
verka fyrr í vet­ur svo þeir gætu 
les­ið bæk­urn­ar og und­ir­bú­ið sig  
Keppn­in var í anda Út­svars, með 
hraða­spurn­ing­um, vís­bend­inga­
spurn­ing­um, leikn­um orð­um og 
að lok­um völdu lið­in rit­höf­und og 
gátu þá leit­að til bekkj­ar­ins með 
að­stoð við að svara.

Hörð keppni var á milli 6. LBÞ 

og 6. KH. Bæði lið­in voru vel les­
in og úr­slit­in réð­ust ekki fyrr en á 
lokamín­út­un­um. En að lok­um voru 
það nem­end­ur í 6. LBÞ sem stóðu 
uppi sem sig­ur­veg­ar­ar. Kepp­end­ur 
6. LBÞ voru: Crist­ina, Kári, Hrund 
og vara­menn voru Kol­brún og Stef­
án. Fyr­ir hönd 6. KH kepptu Októ, 
Anna og Ólöf Kristrún, vara­menn 
voru Rut og Kjart­an. Vinn­ings­lið­
ið fékk verð­launa­pen­ing og fær til 
varð­veislu far­and­bik­ar sem keppt 
verð­ur um að ári. 

Tug­ir þús­unda söfn­uð­ust á tón­
leik­um til styrkt­ar End­ur­hæf­ing­
ar­deild Grens­ás á upp­stign­ing­ar­
dag en þá stigu á stokk þrír öfl­ug­
ir kór­ar und­ir stjórn Ingu Bjarg­ar 
Stef­áns­dótt­ur, tón­mennta­kenn­
ara og stjórn­anda í Fé­lags­heim­ili 
Sel­tjarn­ar­ness. 

Til­gang­ur­inn var fjár­öfl­un­ar­
skemmt­un fyr­ir end­ur­hæf­ing­ar­deild 
Grens­ás en þar söfn­uð­ust tug­þús­
unda króna sem eiga án efa eft­ir að 

koma í góð­ar þarf­ir. Kór­arn­ir sem 
komu fram voru Litlu snill­ing­arn­
ir sem eru um það bil 60 tals­ins, 
Meist­ari Jak­ob sem 16 ung­menni 
skipa, Gömlu meist­ar­arn­ir sem eru 
alls 15 auk hljóð­færa­leik­ara og ein­
söngv­ara. Kór­fé­lag­ar sáu um veit­
inga­sölu í hléi og söfn­uðu líka í 
bauka. Fé­lags­heim­il­ið var fullt út úr 
dyr­um og þar ríkti ein­stök stemn­ing 
með­al gesta sem tón­list­ar­fólks. 

Spurn­inga­keppni í Mýró

www.isbillinn.is

Aðra hvora helgi í allt sumarAðra hvora helgi í allt sumar

Sjá nánar áætlun og vöruúrval á www.isbillinn.is

Við erum á Facebook
www.facebook.com/isbillinn

Heitasti pinni ÍsbílsinsBara í Ísbílnum

Margar gerðir af gómsætum ís 
sem fást hvergi nema í Ísbílnum.

Ís fyrir alla

Ís fyrir fólk með ofnæmi, sykursýki, 
mjólkuróþol og þá sem eru að 

passa upp á línurnar.

Tug­ir þús­unda 
söfn­uð­ust



4 Nes ­fréttir 

RESTAURANT- BAR
Vesturgötu 3B  |  101 Reykjavík 
Sími 551 2344  |  www.tapas.is

Sumar er Sangria
Komdu á Tapas barinn og smakkaðu á sumrinu.

Glas 1.190 kr.
Kanna, 1 l  3.190 kr.

Láttu það eftir þér, vertu frjáls, njóttu lífsins.

Ísköld Sangría, stútfull af ferskum ávöxtum
með Fresita jarðaberjafreyðivíni, appelsínusafa

og leyniblöndu af sterku áfengi og líkjörum.

Geri við allar tegundir startara, alternatora, beinar
innspýtingar, rafmagn í bílum og bátum.

Grunn­skóla­nem­ar á Sel­tjarn­
ar­nesi reykja hvorki eða drekka. 
Þetta kom fram í máli Jóns Sig­fús­
son­ar fram­kvæmda­stjóra Rann­
sókna og grein­ing­ar í kynn­ingu á 
nið­ur­stöð­um nýrr­ar rann­sókn­ar 
fyr­ir starfs­fólk Sel­tjarn­ar­nes­bæj­ar 
ný­ver­ið. Þar kem­ur fram að reyk­
ing­ar hafi ver­ið óþekkt­ar á með­al 
grunn­skóla­nema á Sel­tjarn­ar­nesi 
und­an­firn þrjú ár og áfeng­is­neysla 
heyri nán­ast sög­unni til á með­al 
þessa ald­urs­hóps. Að sögn Jóns er 
ár­ang­ur­inn ein­stak­ur fyr­ir sveita­
fé­lag­ið sem átti í ákveðn­um vanda 
að þessu leyti fyr­ir nokkrum 
árum. Hann seg­ir mik­il­vægt að 
byggja for­varn­ar­vinnu á nið­ur­
stöð­um og slaka hvergi á.

Sams kon­ar mæl­ing­ar hafa stað­ið 
yfir í um 15 ár og eru nið­ur­stöð­urn­
ar afar þýð­ing­ar­mikl­ar fyr­ir Sel­tjarn­
ar­nes­bæ, sem hef­ur unn­ið stór­sig­ur 
í vímu­efna­vörn­um með mark­vissu 
átaki. Fyr­ir nokkrum árum bar tals­
vert á reyk­ing­um og jafn­vel drykkju 
á með­al eldri grunn­skóla­nema og 

var af því til­efni sett­ur á fót öfl­ug­
ur sam­ráðs­hóp­ur á Nes­inu á ár­inu 
1998 en þá var ástand­ið hvað verst. 
Ás­gerð­ur Hall­dórs­dótt­ir nú­ver­
andi bæj­ar­stjóri varð for­stöðu­
mað­ur hóps­ins og hef­ur gegnt því 
starfi allt frá byrj­un og einnig eft­ir 
að hún tók við starfi bæj­ar­stjóra. 
Ung­menna­fé­lag var stofn­að á Nes­
inu fyr­ir nokkrum árum en það var 
hluti af þessu for­varn­ar­verk­efni 
og nú hef­ur ver­ið ákveð­ið að opna 
sér­stakt ung­menna­hús á Nes­inu á 
kom­andi hausti en það verð­ur ætl­
að öll­um ung­menn­um 16 ára og 
eldri. Þar mun m.a. verða í boði 
skemmti­dag­skrár, fræðslu­kvöld, 
klúbb­ar og nám­skeiðs­hald. Sig­rún 
Hvann­dal Magn­ús­dótt­ir yf­ir­fé­lags­
ráð­gjafi bæj­ar­ins er verk­efna­stjóri 
hóps­ins. Hún seg­ir þenn­an góða 
ár­ang­ur megi þakka eft­ir­fylgni sam­
ráðs­hóps­ins. Hún seg­ir þetta vera 
lang­hlaup sem krefj­ist þol­in­mæði 
en nú sé sam­fé­lag­ið að upp­skera 
ríku­leg­an ár­ang­ur.

Ein­stak­ur ár­ang­ur
í vímu­vörn­um

Skóla­lúðra­sveit­in á Sel­tjarn­ar­
nesi er 45 ára um þess­ar mund­ir. 
Fjöl­menn­ir vor­tón­leik­ar henn­ar 
í Sel­tjarn­ar­nes­kirkju á dög­un­um 
voru því um leið af­mæl­is­tón­leik­ar 
á þess­um tíma­mót­um henn­ar.

Mik­ill fjöldi nem­enda kom fram 
á tvenn­um vor­tón­leik­um skól­ans 
en að þeim lokn­um hófust af­mæl­
is­tón­leik­ar lúðra­sveit­ar skól­ans 
þar sem vand­að var til fjöl­breyttr­
ar efn­is­skrár. Bæði A- og B-sveit­ir 
lúðra­sveit­ar­inn­ar spil­uð á af­mæl­is­
tón­leik­un­um und­ir stjórn Kára Hún­
fjörð Ein­ars­son­ar, en hann hef­ur 
leitt lúðra­sveit­ar­starf­ið síð­ast­lið­in 

25 ár. Í til­efni af­mæl­is­ins af­henti 
Bald­ur Páls­son, fræðslu­stjóri, 
sveit­inni 500.000 krón­ur að gjöf til 
starfs­ins f.h. bæj­ar­stjórn­ar Sel­tjarn­
ar­ness og þakk­aði Kára og með­lim­
um sveit­ar­inn­ar fyr­ir öfl­ugt og skap­
andi starf. Í vor eru ná­kvæm­lega 45 
ár lið­in síð­an sveit­in fór í sitt fyrsta 
ferða­lag en þá var áfanga­stað­ur­
inn Borg­ar­nes. Í vor ætl­ar sveit­in 
að bregða und­ir sig betri fæt­in­um 
og heim­sækja skóla­hljóm­sveit­ina í 
Stykk­is­hólmi og halda með heima­
mönn­um tón­leika sem fram fara 
sunnu­dag­inn 26. maí.

Skóla­lúðra­sveit­in 
45 ára

Sævar
Bíla- og bátarafmagn

Sími 561-1466 - Kirkjubraut 13, Seltjarnarnesi ra
fm

„Ég geri ekki mikl­ar kröf­ur til 
ykk­ar í bæj­ar­stjórn­inni,“ sagði góð­
ur vin­ur minn við mig fyr­ir tæp­um 
þrem­ur árum og hann bætti við: „Ég 
vil að­eins að álög­ur á okk­ur bæj­ar­
búa séu hóf­sam­ar, sam­eig­in­leg­um 
fjár­mun­um okk­ar sé var­ið af skyn­
semi, skól­arn­ir séu til fyr­ir­mynd­ar 
og stað­ið sé vel að verki í þjón­ustu 
við þá eldri.“

Það hef­ur langt í frá ver­ið ein­falt 
fyr­ir okk­ur sjálf­stæð­is­menn í meiri­
hluta bæj­ar­stjórn­ar að upp­fylla 
þess­ar kröf­ur. Við höf­um þurft að 
taka til hend­inni í góðu sam­starfi 
við starfs­menn bæj­ar­ins og í sátt við 
bæj­ar­búa. En við erum að upp­skera. 

Á liðnu ári skil­aði bæj­ar­sjóð­ur 
okk­ar Seltirn­inga 229 millj­óna króna 
af­gangi. Með að­haldi, út­sjón­ar­semi 
og það sem marg­ir kalla gam­al­dags 
íhalds­semi, tókst að skila mun betri 
ár­angri í rekstri okk­ar góða bæj­ar­fé­
lags en von­ir stóðu til. 

Við Seltirn­ing­ar nut­um þess að 
út­svars­tekj­ur voru hærri en áætl­an­
ir gerðu ráð fyr­ir, þrátt fyr­ir lækk­un 
út­svarspró­sentu. Á sama tíma tókst 
okk­ur að tryggja lægri út­gjöld, en 
reikn­að var með, án þess að gefa 

nokk­uð eft­ir í 
þjón­ustu eða 
fresta fram­
kvæmd­um og 
við­haldi. Góð 
sam­vinna við 
fjár­hags­á­ætl­
un milli starfs­
manna bæj­ar­
ins, stjórn­enda 
og bæj­ar­full­
trúa skil­aði 
þess­um góða ár­angri, sem við eig­um 
öll að vera stolt af.

Allt frá hruni fjár­mála­kerf­is­ins 
2008 hef­ur meg­in­verk­efni okk­ar 
í bæj­ar­stjórn ver­ið að koma jafn­
vægi á rekst­ur bæj­ar­sjóðs. Með 
skipu­leg­um og mark­viss­um hætti 
hef­ur tek­ist að tryggja góða fjár­
hags­stöðu og lægri gjald­heimtu af 
bæj­ar­bú­um. Þessi ár­ang­ur hef­ur 
ekki ver­ið sjálf­sagð­ur eins og dæm­
in sanna í rekstri flestra ann­arra 
sveit­ar­fé­laga á Ís­landi.   Í því ljósi 
er vert er að þakka öllu því góða 
starfs­fólki sem starfar hjá Sel­tjarn­
ar­nes­bæ og legg­ur sig fram hvern 
dag veita íbú­um bæj­ar­ins  góða og 
vand­aða þjón­ustu. 

Framund­an eru já­kvæð­ir tím­ar á 
Sel­tjarn­ar­nesi. Í sum­ar verð­ur hald­
ið áfram að fegra bæ­inn, vinna að 
við­haldi og end­ur­nýj­un gatna- og 
gang­stétta, ásamt því að sinna nauð­
syn­legu við­haldi á eign­um. Á næstu 
vik­um mun­um við sjá unga Seltirn­
inga vinna við að snyrta og fegra 
bæ­inn enda er það í takt við lífs­
gildi okk­ar á Nes­inu að bjóða ungu 

fólki sum­ar­vinnu.  
En ekk­ert er sjálf­gef­ið og við þurf­

um að halda vöku okk­ar. Stað­an er 
góð og við þurf­um að tryggja að bæj­
ar­bú­ar fái að njóta henn­ar enn frek­
ar. Það er í anda okk­ar sjálf­stæð­is­
manna að huga að enn frek­ari lækk­
un gjalda um leið og við sækj­um 
fram í þjón­ustu við bæj­ar­búa. 

Guð­mund­ur Magn­ús­son 
Bæj­ar­full­trúi og for­mað­ur fjár­hags- 
og launa­nefnd­ar.

Við erum að upp­skera

SUMARNÁMSKEIÐ
2013

Námskeið í júní og ágúst
Skráning á vef skólans

www.myndlistaskolinn.is

Vantar 
3ja til 4ra herbergja 

Óskar R. Harðarson
hdl. og löggiltur fasteignasali 

Fasteignasölunni Mikluborg hefur 
verið falið að leita að 3ja til 4ra her-
bergja íbúð á Seltjarnarnesi. Kostur 
ef það væri lyfta eða ekki margar 
tröppur. Um er að ræða sterkar 
greiðslur fyrir réttu eignina.

Nánari upplýsingar veitir
Ólafur Finnbogason, Sölufulltrúi
olafur@miklaborg.is sími: : 822 2307

Guðmundur 
Magnússon.

Fjöru­tíu og tvö tonn af gúmmíi
Fjöru­tíu og tvö tonn af gúmmíi þurfti til 

end­ur­nýj­un­ar á gervi­gras­velli Seltirn­inga 
sem hef­ur nú feng­ið gagn­gera upp­lyft­ingu.

Með því að þétta hann  með gúmmí­efn­
inu eru meiri lík­ur á að gras­ið sjálft hald­ist 
heilt til lengri tíma. Völl­ur­inn hefur verið í 
stöðugri notk­un frá 2005 og því mik­il­vægt að hon­um sé vel við hald­ið.

Tær­leiki og feg
urð í verk­um Torfa 

Ás­geirs­son­ar

Ás­gerð­ur Hall­dórs­dótt­ir bæj­
ar­stjóri Sel­tjarn­ar­nes­bæj­ar hef­
ur heiðr­að El­ísa­betu Jóns­dótt­
ur fyr­ir frum­kvöðla­starf en hún 
átti frum­kvæði að því ásamt séra 
Braga Skúla­syni, Ólafi Eg­ils­syni og 
fé­lags­mála­stjóra bæj­ar­ins að boða 
til fund­ar með eldri mönn­um á 
Sel­tjarn­ar­nesi og heyra hvar áhugi 
þeirra lægi varð­andi fé­lags­lega 
sam­veru og tóm­stund­ir. Var öll­um 
körl­um 67 ára og eldri sent fund­
ar­boð á sín­um tíma og í fram­haldi 
af því fund­að með þeim í safn­að­ar­
heim­ili kirkj­unn­ar. 

Á fund­in­um var lagt á ráð­in með 
frek­ari við­fangs­efni eft­ir að hafa 
heyrt hug­mynd­ir fund­ar­gesta og 
út frá þess­um fundi urðu til nokkr­
ir hóp­ar karla. Einn þeirra hitt­ist í 
kaffi í safn­að­ar­heim­il­inu tvisvar 
viku, ann­ar hóp­ur hef­ur feng­ist við 
ýmis kon­ar smíð­ar í smíða­stofu Val­
húsa­skóla, sem Hauk­ur Björns­son 
stýr­ir og þriðji hóp­ur­inn er mat­ar­
klúbb­ur og hitt­ist sex sinn­um á ári 
og eld­ar sam­an. Þetta frum­kvæði 

El­ísa­bet­ar blés lífi í fé­lags­starf eldri 
manna en þeir hafa ekki ver­ið eins 
dug­leg­ir og kon­ur á þeirra aldri að 
sækja það fé­lags­starf sem í boði er 
á veg­um bæj­ar­ins. Af gefnu til­efni 
af­henti Ás­gerð­ur Hall­dórs­dótt­ir 
El­ísa­betu blóm­vönd fyr­ir dugn­að og 
ósér­hlífni í þessu skemmti­lega verk­
efni í kaffi­sam­sæti karl­anna í kirkj­
unni nú fyr­ir stuttu.

El­ísa­bet heiðruð

Sterk­ir lit­ir og af­ger­
andi lín­ur ein­kenna mál­
verk lista­manns­ins Torfa 
Ás­geirs­son­ar, sem opn­
ar sýn­ingu í Eið­is­skeri, 
sýn­ing­ar­sal Seltirn­inga 
í Bóka­safni Sel­tjarn­
ar­ness fimmtu­dag­inn 
23. maí kl. 17. 

Al­gengt grunn­stef í mynd­
um Torfa er ís­lensk nátt­úra 
og birta. Varp­að er fram 
stemmn­ingu sem klædd er 
í bún­ing tær­leika, kyrrð­ar og 
tíma­leys­is. Mynd­irn­ar eru 
mál­að­ar með ol­íu­lit­um á striga. Torfi Ás­geirs­son er fædd­ur á Húsa­vík 29. 
des­em­ber 1960. Hann lauk stúd­ents­prófi frá Mennta­skól­an­um við Hamra­
hlíð árið 1981 og út­skrif­að­ist frá mál­ara­deild Mynd­lista- og hand­íða­skóla 
Ís­lands árið 1988. Helstu sýn­ing­ar sem Torfi hef­ur hald­ið eru einka­sýn­ing­ar 
í Ás­mund­ar­sal árið 1993 og í Safna­hús­inu á Húsa­vík árið 1997, sam­sýn­ing­ar 
í Safna­hús­inu á Húsa­vík árið 1990 og Hafn­ar­hús­inu í Reykja­vík árið 1995. 
All­ir eru vel­komn­ir á opn­un sýn­ing­ar­inn­ar, en hún er opin alla virka daga 
10 til 19, nema föstu­daga 10 til 17. Að­gang­ur er ókeyp­is.

Ein mynda Torfa Ásgeirssonar.

HJÁ AÐALSKOÐUN ERT ÞÚ
Í GÓÐUM HÖNDUM 

Snjallt að
kíkja á okkur
á adal.is

Við erum með �órar skoðunarstöðvar á höfuðborgarsvæðinu og eina í 
Reykjanesbæ. Þaulreyndir og þjónustuliprir fagmenn taka á móti þér á 
þeim öllum. Hlökkum til að sjá þig!

Aðalskoðun, faggildur skoðunaraðili í 19 ár

Reykjavík
Grjóthálsi 10
Sími 590 6940

Reykjavík
Skeifunni 5
Sími 590 6930

Hafnarfjörður
Hjallahrauni 4 
(við Helluhraun)
Sími 590 6900

Kópavogur
Skemmuvegi 6 
(bleik gata)
Sími 590 6935

Reykjanesbær
Holtsgötu 52 
(við Njarðarbraut)
Sími 590 6970

www.adalskodun.is og www.adal.is

Við getum minnt þig á þegar þú þarft að láta skoða bílinn 
á næsta ári. Skráðu þig á póstlistann hjá okkur þegar þú kemur með 
bílinn í skoðun og þú gætir unnið 200 lítra eldsneytisúttekt.

Opið kl. 8-17 virka daga – sími 590 6900 

Elísabet Jónsdóttir ásamt séra Bjarna Bjarnasyni sóknarpresti og 
nokkrum heldri borgurum á Seltjarnarnesi.

Vin­sæl­asti leik­ur­inn hjá 
krökk­un­um í Mýró er Pógó. 

Í páska­frí­inu voru mál­að­ir 
fjór­ir vell­ir fyr­ir leik­inn á skóla­
lóð­ina en fljót­lega var tveim­ur 
bætt við. 

Pógó slær
í gegn
í Mýró



Kven­fé­lag­ið Sel­tjörn var stofn­
að 3. apr­íl 1968 og varð því 45 ára 
fyrr á þessu ári og er fyrsta fé­lag 
kvenna hér á Sel­tjarn­ar­nesi. Það 
er mjög margt sem mætti upp telja 
af störf­um okk­ar á öll­um þess­
um árum. Fyrst er að nefna að 
Selkór­inn er upp­runn­in hjá okk­ur 
með stofn­un kvenna­kórs er söng 
fyrst á jóla­fundi í des­em­ber 1968. 
Kvenna­kór­inn starf­aði í nokk­ur 
ár, varð síð­ar bland­að­ur kór og 
hef­ur ver­ið það síð­an. Kór­inn óx 
frá okk­ur eins og barn sem fer úr 
föð­ur­hús­um, og við erum stolt­ar af 
þessu af­kvæmi okk­ar er sett hef­ur 
svip á bæ­inn frá upp­hafi.

Við höf­um stað­ið fyr­ir ýms­um 
upp­á­kom­um, svo sem kaffi­sölu á 
sum­ar­dag­inn fyrsta, geysi­vin­sæla 
stórdans­leik fyrsta vetr­ar­dag þar 
sem færri hafa kom­ist að en vildu 
og jóla­trés­skemmt­un barna sáum 
við um til fjölda ára.  Með breytt­um 
að­stæð­um eru þetta orðn­ar góð­ar 
minn­ing­ar um störf okk­ar.

Lagt kirkju og skólum lið
Mörgu höf­um við lagt lið svo 

sem skól­um og kirkju.  Til margra 
ára veitt­um við við­ur­kenn­ing­ar 
fyr­ir góð­an ár­ang­ur í hand­mennt 
í Mýr­ar­húsa­skóla, en við sam­ein­
ingu skól­anna þá féll það nið­ur. 
Gler­l­ista­verk höf­um við gef­ið í báða 
skól­ana. Til kirkj­unn­ar höf­um við 
gef­ið ým­is­legt, svo sem ferm­ing­ar­
kirtla, kirkju­klukk­ur, stóla og gler­
l­ista­verk í and­dyri ásamt fleiru. Á 
konu­dag­inn hafa kven­fé­lags­kon­ur 
tek­ið virk­an þátt í guðs­þjón­ust­unni 
bæði með ritn­inga­lestri, bæna­lestri 
og predik­un og séð um veit­ing­ar 
eft­ir messu. Síð­ustu ár höf­um við 
séð um kaffi á höf­unda­kynn­ingu í 
bóka­safn­inu fyr­ir jól.  

Jólagjafir til heimilismanna 
á Bjargi

Eitt af því sem hef­ur ver­ið ár­viss 
við­burð­ur, frá upp­hafi, eru jóla­gjaf­
ir til heim­il­is­manna á Bjargi.  Það 
hef­ur mælst mjög vel fyr­ir, bæði 
hjá heim­il­is­mönn­um og starfs­fólki.  
Einnig höf­um við séð um sjóð er 
nefn­ist Hjálp­ar­sjóð­ur Sel­tjarn­ar­
ness.   Í þenn­an sjóð er hægt að 
sækja ef al­var­leg veik­indi og aðr­ir 
erf­ið­leik­ar  hafa kom­ið upp hjá fjöl­
skyld­um.

Við leggj­um mik­ið upp úr því að 
rækta okk­ur sjálf­ar með nám­skeið­
um, menn­ing­ar­ferð­um, bæði inn­an­
lands og utan, og ekki síst að vinna 
og vera sam­an, taka til­lit til hver 
ann­arr­ar, vera hvetj­andi og já­kvæð­
ar.  Kven­fé­lags­kon­ur sóttu kvenna­
ráð­stefn­una Nor­disk For­um í Oslo 
1987 og í Åbo í Finn­landi 1994.

Ferð til Cochheim
Haust­ið 2008, þeg­ar fé­lag­ið var 40 

ára, fór­um við í eft­ir­minni­lega ferð 
til Cocheim, sem er í Móseldaln­
um í Þýzka­landi. Cocheim kast­ali 
var skoð­að­ur og þar snædd­um við 
kvöld­verð, sigld­um á ánni Mos­el og 
margt fleira.  Á síð­asta hausti fór­
um við í mjög góða menn­ing­ar­ferð 
til Brus­sel og Brug­ge í Belg­íu og 
end­uð­um á stórri blóma­sýn­ingu í 
Ven­lo í Hollandi. Urð­um við margs 
vís­ari um land og þjóð Belga og nut­
um allra þeirra blóma og rósa sem 
Hol­lend­ing­ar rækta.  Laug­ar­dag­inn 
4. maí fylkt­um við liði og fór­um í 
Brunch á VOX restaur­ant í til­efni af 
45 ára af­mæl­inu.

Fengum inni í kirkjunni
Kven­fé­lag­ið hef­ur ver­ið á hrak­

hól­um með hús­næði fyr­ir fundi og 
önn­ur störf í nokk­ur ár.  Síð­ustu 
þrjú ár vor­um við á bóka­safn­inu, 
en nú höf­um við feng­ið inni í norð­
ur­sal kirkj­unn­ar, til fram­búð­ar, og 
mun það bæta mjög að­stöðu okk­ar 
til starfa. 

Húfur og vettlingar 
á litlu börnin

Eins og kom fram í síð­asta blaði 
Nes­frétta erum við að prjóna húf­
ur og vett­linga sem eiga að ylja 
ný­bur­um bæj­ar­ins. Ljós­mæð­ur á 
heilsu­gæsl­unni sjá um að af­henda 
gjaf­irn­ar, og hef­ur þetta vak­ið mikla 
at­hygli bæði hjá for­eldr­um barn­
anna og starfs­fólki heilsu­gæsl­unn­
ar.

Í dag eru 45 kon­ur skráð­ar í fé­lag­
ið.  Við  telj­um okk­ur ekki hafa ver­ið 
neitt púka­leg­ar, gam­al­dags kerl­ing­
ar, eins og yngri kyn­slóð­in held­ur 
stund­um, hjá okk­ur höf­um við brú­

að kyn­slóð­ar­bil­ið. Með okk­ur hafa 
starf­að kon­ur á öll­um aldri, hús­
mæð­ur, þing­kon­ur og ráð­herra og 
kon­ur úr flest­um starfs­stétt­um.  Við 
hvetj­um kon­ur til að kynna sér störf 
okk­ar og vita hvort ekki sé til­val­ið 
að ganga til liðs við okk­ur. Við erum 
ekki bara að baka.

Í Kvenfélagasambandi 
Gullbringu- og Kjós

Við erum að­il­ar í Kven­fé­laga­sam­
bandi Gull­bringu- og Kjós­ar­sýslu 
sem er síð­an inn­an Kven­fé­laga­sam­
bands   Ís­lands, sem eru stærstu 
kvenna­sam­tök á Ís­landi.

Við höld­um fundi þriðja þriðju­
dag í mán­uði, yfir vetr­ar­tím­ann, 
byrj­um í sept­em­ber.

Í stjórn kven­fé­lags­ins Sel­tjarn­ar 
í dag eru: Ragn­hild­ur Guð­munds­
dótt­ir, for­mað­ur  - ragn­hild­urgu@
gmail.com , Erna Krist­ins­dótt­ir 
Kol­beins, vara­for­mað­ur, Katrín A. 
Ás­geirs­dótt­ir, gjald­keri  - katr­in@
mal­land.is, Birna E. Ósk­ars­dótt­ir, 
rit­ari  - beo@inter­net.is, Birgit Hel­
land, með­stjórn­andi  - hreinn@inter­
net.is, Bjarn­ey Anna Árna­dótt­ir, 
með­stjórn­andi  - bjarn­ey.arna­dott­
ir@inter­net.is og Ingi­gerð­ur Þor­
steins­dótt­ir, með­stjórn­andi  - hilm­
arfth@gmail.com

Við erum þakk­lát­ar þeim kon­um 
sem stóðu að stofn­un Kven­fé­lags­
ins Sel­tjarn­ar og minn­umst þeirra 
sem falln­ar eru frá með virð­ingu og 
þökk.

Stjórn Sel­tjarn­ar

Fuglaskoðun á Seltjarnarnesi

Komið með kíki, Jóhann Óli verður með fjarsjá meðferðis

SELTJARNARNESBÆR

Laugardaginn 18. maí 
næstkomandi verður farið 
í fuglaskoðun um Suðurnes 

Seltjarnarness

Lagt verður af stað frá fuglaskilti við Bakkatjörn kl. 13:00 og 
gengið um Bakkagrandann og Bakkatjörn og hring um Suðurnes.

Leiðsögumaður verður Jóhann Óli Hilmarsson, 
formaður Fuglaverndar.

Við hvetjum áhugafólk og aðra náttúruunnendur til að mæta
og skoða fuglalíf á Seltjarnarnesi í byrjun sumars.

Umhverfisnefnd Seltjarnarness

Kven­fé­lag­ið Sel­tjörn 45 ára

Núverandi og fyrrverandi formenn Seltjarnar: talið frá vinstri 
yfir til hægri; Ragnhildur Guðmundsdóttir, núverandi formaður, 
Sigurbjörg Sigurðardóttir, Edda M. Jensdóttir, Rannveig Ívarsdóttir, 
Sveinbjörg Símonardóttir, Bára Vestmann, Pálína Oddsdóttir og 
Erna Kristinsdóttir Kolbeins.

Katrín Hall list­dans­ari 
og fyrr­um stjórn­andi 
Ís­lenska dans­flokks­ins 
rifj­ar upp árin sín á Sel­

tjarn­ar­nesi að þessu sinni. Hún 
gerð­ist ung dans­ari hjá Ís­lenska 
dans­flokkn­um og tók þátt í flest­
um upp­færsl­um á ár­un­um frá 
1981 til 1988. Á þess­um tíma dans­
aði hún mörg burð­ar­hlut­verk og 
vann með fjöl­mörg­um dans­höf­
und­um er­lend­um sem inn­lend­
um. Hún tók þátt í söng­leikj­um, 
óp­eru-  og leik­sýn­ing­um á sama 
tíma. Árið 1986 stofn­aði hún dans­
hóp­inn Pars pro toto ásamt Láru 
Stef­áns­dótt­ur dans­ara og dans­
höf­undi.  Sama ár setti Pars pro 
toto upp sitt fyrsta dans­verk „En 
and­inn er veik­ur“ sem sýnt var 
í Hlað­varp­an­um og unn­ið í sam­
vinnu við Láru og Guð­jón Ped­er­
sen leik­stjóra og eign­mann Katrín­
ar. Katrín starf­aði í Þýska­landi 
sem dans­ari í 9 ár áður en hún tók 
við Ís­lenska dans­flokkn­um. Eft­ir 
16 ára starf sem list­rænn stjórn­
andi Ís­lenska dans­flokks­ins starfar 
Katrín nú sjálfsætt að ýms­um verk­
efn­um í list­dans­in­um hér heima 
og er­lend­is. Nes­frétt­ir sett­ust með 
henni á Fjala­k­ett­in­um á dög­un­um.

„Ég er alin upp á Sel­tjarn­ar­nesi 
frá sex ára aldri og átti heima á Nes­
inu þar til að ég flutti úr for­eldra­
hús­um. For­eldr­ar mín­ir eru Frank 
Hall og Guð­laug Magn­ús­dótt­ir og 
þau búa enn á Sel­tjarn­ar­nesi. Þau 
höfðu búið tíma­bund­ið í Ár­bæn­
um og víð­ar í Reykja­vík þeg­ar þau 
réð­ust í að byggja sér rað­hús við 
Barða­strönd­ina á Sel­tjarn­ar­nesi. 
Í þá daga flutti fólk oft­ast inn um 
leið og það gat. Eins var með okk­
ur. Við fór­um inn í hálf­klárað hús­ið. 
Margt var hrátt og ófrá­geng­ið. Ég 
eign­að­ist fljótt kunn­ingja í hverf­inu. 
Þetta voru skemmti­leg­ir krakk­ar 
og ynd­is­legt að al­ast upp í þessu 
um­hverfi. Ég gekk í Mýr­ar­húsa­skóla 
og svo seinna í Val­húsa­skóla. Við 
stelp­urn­ar sem átt­um heima þarna 
í hús­un­um við Barða­strönd­ina og 
nán­asta um­hverfi fylgd­umst alltaf 
að og fór­um sam­ferða í skól­ann á 
hverj­um morgni. Þá tíðk­að­ist það 
að nem­end­ur fóru heim í há­deg­inu 
að borða há­deg­is­mat. Sum­ar okk­
ar áttu heima­vinn­andi mæð­ur en 
aðr­ar ekki. Móð­ir mín vann alltaf 
úti og ég varð snemma lykla­barn. 
Lík­lega eitt af þeim fyrri. Ég á tvo 
yngri bræð­ur og þeir tóku svo lykla­
keðj­una í arf frá mér. Átta ár eru á 
milli okk­ar systk­in­anna og erum 
við því næst­um eins og þrjú einka­
börn. Ég pass­aði bræð­ur mína báða 
mjög mik­ið og gekk yngri bróð­ur 
mín­um svona hálf­gert í móð­ur­
stað enda orð­in 16 ára göm­ul þeg­

ar hann fædd­ist og taldi mig vera 
orðna nægi­lega þroskaða til upp­
eld­is­starfa. Ég gerð­ist líka barnapía 
hjá ná­granna­hjón­um okk­ar. Þau 
voru Guð­rún Katrín Þor­bergs­dótt­
ir og Ólaf­ur Ragn­ar Gríms­son sem 
þá höfðu eign­ast tví­bura­dæt­urn­ar 
Döllu og Tinnu.“ 

Föst á að MR væri besti 
skólinn

Eft­ir Való tók MR við í lífi Katrín­
ar. Nokk­uð sem hún hafi ein­sett 
sér. „Þá var ég löngu far­in að 
stunda ball­ett og hefði ef til vill átt 
að velja mér fram­halds­skóla sem 
væri opn­ari og veitti meiri sveigj­
an­leika og rými. En ég var föst á því 
að MR væri besti skól­inn og þang­að 
vildi ég fara. Ég var eig­in­lega kom­in 
í vinnu hjá dans­flokkn­um á þess­um 
tíma en Guðni rekt­or var svo elsku­
leg­ur að leyfa mér að vera að hluta 
ut­an­skóla tvo síð­ari vet­urna. Þótt 
Guðni hefði orð fyr­ir að geta ver­
ið stíf­ur tók hann mér elsku­lega. 
Hann hafði mik­inn áhuga á list­um 
og þeg­ar hann átt­aði sig á metn­aði 
mín­um, ástríðu og eld­móði held 
ég hrein­lega að hann hafi gert sér 
grein fyr­ir  að í mínu til­felli þyrftu 
skól­inn og ball­ett­inn að eiga sam­
leið og það yrði að finna leið til 
þess að ég gæti stund­að þetta hvað 
með öðru. Ég man að ég kveið fyr­
ir að fara á fund hans með þetta 
er­indi sem sann­ar­lega brann á mér 
en hann tók mér mjög vel og síð­
asta vet­ur­inn var ég að mestu utan 
skóla. Guðni reynd­ist mér vel og ég 
held að þessi hrjúfleiki hans hafi 
eink­um ver­ið á yf­ir­borð­inu. Hann 
kenndi mér ensku  og var ótrú­lega 
góð­ur og skemmti­leg­ur kenn­ari. Ég 
skal játa það að þessi ár voru tals­
vert stremb­in en allt hafð­ist þetta 
á end­an­um. Ís­lenski dans­flokk­ur­inn 
var stofn­að­ur 1973 og var því tæp­
lega10 ára þeg­ar þetta var. Þetta 
voru því mik­il mót­un­ar­ár og frá­
bært fyr­ir ung­an dans­ara eins og 
mig að fá tæki­færi til þess að vinna 
með stofn­end­um flokks­ins og því 
áhuga­sama og ágæta fólki sem kom 
að hon­um á þess­um tíma.

Auðvelt að fara inn á 
nútímabrautina 

En hvað ger­ir dans­inn svona eft­

ir­sókn­ar­verð­an.  „List­dans er frem­
ur ung list­grein hér á Ís­landi mið­að 
við ann­ars stað­ar í heim­in­um þar 
sem list­dans­inn á sér langa hefð. 
Að mínu mati hef­ur það hins veg­ar 
unn­ið með okk­ur og hjálp­að okk­ur. 
Hér er þetta list­form ekki bund­ið í 
aldagaml­ar hefð­ir og því að mörgu 
leyti auð­veld­ara og nær­tækara að 
þróa það áfram. Nú­tíma­dans­inn 
nýt­ur þess að þurfa ekki að sækja 
til hefða fyrri alda held­ur veit­ir 
rými fyr­ir mann­eskju­legri nálg­un 
á list­form­inu. Auk þess sem mun 
áhuga­verð­ara það er fyr­ir dans­
ar­ana að fá að vera beinn þátt­tak­
andi í sköp­un­ar­ferl­inu eins og er 
þeg­ar sam­tíma­dans­verk eru sköp­
uð. Þeg­ar ég byrj­aði með Ís­lenska 

dans­flokk­inn urð­um við að sinna 
öll­um teg­und­um dans­ins. Ís­lenski 
dans­flokk­ur­inn setti upp og sýndi 
klass­ísk dans­verk en jafn­framt 
feng­um við tæki­færi til að vinna að 
fram­sækn­um nú­tíma­dans­verk­um 
gjarn­an með höf­und­um sem voru 
að gera góða hluti í Evr­ópu. Oft var 
nú samt gott og nauð­syn­legt að 
hafa klass­íska grunn­inn til þess að 
byggja á.“ Katrín seg­ir að þrátt fyr­ir 
þann klass­íska grunn og sam­starf 
við aðra að­ila á for­send­um hans 
hafi hún fljótt kom­ið auga á mögu­
leika á að snúa Ís­lenska dans­flokkn­
um inn á nú­tíma­braut­ina og stækka 
mark­aðs­svæði hans. „Þetta var 
svona ákveð­in út­rásarpæl­ing sem 
varð til á sama tíma að Ís­lend­ing­ar 

Viðtal við Katrínu Hall

Tengsl­in við Nes­ið 
eru sterk

Katrín Hall.



fóru að koma hug­bún­aði á fram­
færi í öðr­um lönd­um. Þetta gekk 
sem bet­ur fer eft­ir og vatt upp á 
sig eft­ir því sem árin liðu. Ís­land er 
svo fá­mennt. Við mjólk­um mark­að­
inn eft­ir ákveð­ið magn sýn­inga hér 
á Ís­landi. Eft­ir að búið er að leggja 
vinnu og fjár­magn í upp­setn­ingu á 
dans­verki þá er synd að sýna það 
ein­göngu kannski 6-9 sinn­um hér á 
landi. Með því að fara er­lend­is og 
sýna verk­in þar er stund­um hægt 
að marg­falda sýn­ing­ar­fjöld­ann og 
þar með að nýta fjár­fest­ing­una bet­
ur og auka tekju­mögu­leika flokks­
ins svo ég tali nú ekki um mik­il­vægi 
þess að koma ís­lenskri list á fram­
færi. En þetta kost­aði eðli­lega mikla 
vinnu og það þurfti að leggja plön 
fram í tím­ann. Ég gerði mér grein 
fyr­ir að slíkt myndi taka tíma, hlut­
ir ger­ast ekki yfir nótt en þetta var 
mik­il­væg­ur part­ur af fram­tíð­ar­sýn 
minni fyr­ir flokk­inn og ég er stolt af 
ár­angrin­um. “   

Ballettnám er sterkur 
grunnur

Katrín seg­ir að nám í list­dansi sé 
mjög sterk­ur grun­ur fyr­ir líf­ið sem 
slíkt. „Dans eyk­ur vit­und okk­ar um 
lík­amann og hann kenn­ir fólki aga. 
Þá er ég líka að tala um fólk sem 
lær­ir ball­ett eða ein­hvers kon­ar 
dans á barns­aldri en held­ur ekki 
áfram eða ger­ir hann að ævi­starfi. 
Börn sem læra ein­hverja und­ir­
stöðu í dansi á unga aldri geta búið 
að því alla ævi.“ Katrín seg­ir að 
áhugi á dansi fari al­mennt vax­andi. 
„Ég finn fyr­ir því með marg­vís­leg­um 
hætti. Þá er ég að tala um al­vöru­
dans­list á at­vinnu­grunni. Við eig­um 
mik­ið af hæfi­leik­a­ríku fólki sem lagt 
hef­ur mikla rækt við dans­list­ina.“ 
Hún nefn­ir „Dans Dans Dans“ dag­
skrána sem Rík­is­sjón­varp­ið hef­ur 
ver­ið að sýna sem dæmi. „Þetta er 
mjög vel heppn­uð þátta­röð og okk­
ar gluggi út til sam­fé­lags­ins. Við 
höf­um feng­ið úr­vals­dans­ara í þátt­
inn sem er mjög mik­il­vægt því með 
þessu fá áhorf­end­ur inn­sýn inn í 
okk­ar heim, okk­ar list­form og hina 
ólíku teg­und­ir dans­stíla. Jafn­vel fólk 
sem und­ir venju­leg­um kring­um­
stæð­um myndi kannski ekki fara að 

sjá dans­sýn­ing­ar upp­götv­ar  í gegn­
um þessa þætti hvað dans­list­in 
get­ur ver­ið áhuga­verð, spenn­andi 
og að­gengi­leg. Ég held að fáir hafi 
í raun gert sér grein fyr­ir hversu 
marga úr­vals­dans­ara við eig­um 
hér á Ís­landi. Nýtt hólf hef­ur ver­
ið opn­aði í dans­list­inni og áhug­inn 
hef­ur gjör­breyst. Ótrú­leg­ur áhugi 
sem sést ekki síst á áhorfs­töl­um  
– milli 40 - 50% lands­manna fylgd­
ust með þátt­un­um sem er miklu 
meiri fjöldi en hægt er að fá í leik­
hús­in eða á dans­sýn­ing­ar nokkurn 
tím­ann. Að sjálf­sögðu er ekki hægt 
að bera þetta tvennt al­far­ið sam­
an. List­form­ið er þarna að­lag­að 
að sjón­varp­inu sem miðli en hins 
veg­ar vegna þess að um bein­ar 
út­send­ing­ar er að ræða verða eng­
ar end­ur­tök­ur og að því leyt­inu til 
er þetta stund augna­bliks­ins rétt 
eins og í leik­hús­inu eða að standa 
á sviði. Verði mis­tök koma þau 
fyr­ir augu áhorf­enda rétt eins og 
á leik­svið­inu.“

Nýr lífskafli og tækifæri
Eft­ir að Katrín hætti hjá Ís­lenska 

dans­flokkn­um urðu ákveð­in kafla­

skipti í lífi henn­ar. „Já – það er rétt. 
Nú er að hefj­ast nýr kafli. Ég var 
að hætta eft­ir 16 ára starf. En ég 
er ekki hætt í dans­in­um. Dans­inn 
er bæði áhuga­verð­ur og ögrandi 
mið­ill. Ég hef ver­ið að kenna við 
Lista­há­skól­ann að und­an­förnu og 
einnig er­lend­is. Ég er líka að semja 
dans­verk og setja upp sýn­ing­ar 
og ég verð að vinna bæði í Þýska­
landi og í Sví­þjóð á næsta ári. Það 
er ým­is­legt á teikni­borð­inu hjá 
mér. Nú erum við bæði hjón­in, ég 
og Guð­jón Ped­er­sen eig­in­mað­ur 
minn fyrr­um leik­hús­stjóri í þess­ari 
stöðu eft­ir að hafa ver­ið nið­ur­njörv­
uð nán­ast í 24 tíma á sól­ar­hring um 
ára­bil. Þetta gef­ur auð­vit­að ákveð­ið 
frelsi en mað­ur verð­ur líka stöðugt 
að vera að og á tán­um því það er 
mik­il sam­keppni í fag­inu. Það tek­ur 
tíma að laga sig að nýj­um lífsmáta. 
En það er líka gam­an að fá tæki­færi 
til þess að fá að starfa við það sem 
mað­ur hef­ur áhuga fyr­ir og brenn­
ur á manni. En nýr lífskafli gef­ur 
ný tæki­færi.“

 
Tengslin eru sterk

Það átti ekki fyr­ir Katrínu að 

liggja að ílengj­ast á Sel­tjarn­ar­
nesi. „Ég gift­ist eig­in­lega út í sveit 
en það skrítna við það er að sveit­
in mín er í Mið­borg Reykja­vík­ur. Í 
miðri Kvos­inni. Guð­jón mað­ur­inn 
minn er fædd­ur og upp­al­inn nyrst 
í Suð­ur­göt­unni og hef­ur átt þar 
sín heim­kynni alla tíð. Á horn­inu 
á Suð­ur­götu og Tún­götu og þetta 
er ætt­ar­óð­al fjöl­skyldu hans. Þess 
vegna tala ég um að hafa gifst út í 
sveit. Gifst burt úr bæn­um mín­um. 
En for­eldr­ar mín­ir búa enn á Nes­
inu og ég kem oft þang­að. Nokkr­ar 
æsku­vin­kon­ur mín­ar eru enn Nes­
bú­ar og tengsl­in við mína gömlu 
og góðu heima­byggð eru mik­il og 
góð. Engu að síð­ur þá er ég einnig 
mik­il mið­bæj­ar­rotta enda búin að 
vera mörg ár í hring­iðunni þar. 
Kvos­in hent­ar mér vel til bú­setu. 
Við erum búin að gera okk­ur bak­
garð og við finn­um ekki mik­ið fyr­ir 
hinu svo­kall­aða mið­borg­ar­ónæði. 
Hvort ég myndi enn búa á Nes­inu 
hefði ég ekki gifst á óð­alið í Kvos­
inni. Veit það ekki en það gæti vel 
ver­ið. Tengsl­in eru sterk og það­an á 
ég góð­ar minn­ing­ar.“

Sími 414 9900 www.tekkland.istekkland@tekkland.isHoltagarðar AkureyriReykjavíkurvegurBorgartún

.
Samanburður á verðskrá aðalskoðunar bifreiða undir 3.500 kg að 

leyfðri heildarþyngd, skv. vefsíðum fyrirtækjanna 15. apríl 2013

8.945

10.320

9.600

Tékkland

Aðalskoðun

Frumherji

Bílanes, Bygggörðum 8. Seltjarnarnesi
S:561 1190. www.bilanes.is
bilanes@internet.is

Bílanes er viðurkennt af öllum tryggingafélögum
Veitum vandaða þjónustu og notum hágæða efni
Réttingaverkstæði,bílasprautun og húsgagnalökkun
Kíktu við hjá okkur og fáðu tilboð í verkið

BÍLARÉTTINGAR 
OG SPRAUTUN
CABAS TJÓNAMATSKERFI.

Flatahraun 5a • www.utfararstofa.is
Vaktsími: 565 5892 & 896 8242 • Sólarhringsvakt

Komum heim til aðstandenda ef óskað er

ÚTFARARSTOFA HAFNARFJARÐAR

Kistur • Krossar • Sálmaskrár • Duftker • Blóm • Fáni • Gestabók • Erfidrykkja • Prestur

Suðurhlíð 35, Rvk • www.utforin.is

Vaktsími: 581 3300 & 896 8242

Allan sólarhringinn
Komum heim til 

aðstandenda ef óskað er

Alúð - virðing - traust
Áratuga reynsla

ÚTFARARSTOFA
ÍSLANDS

Sverrir Einarsson Kristín Ingólfsdóttir

Kirkja • Legstaður • Tónlist • Tilkynningar í fjölmiðla • Landsbyggðarþjónusta • Líkflutningar

Nem­end­ur í Mýró vinna að mjög 
fjöl­breytt­um verk­efn­um í skól­an­
um. Mesta fjöl­breytni er í list- og 
verk­grein­um að öðru ólöst­uðu. 
Í tón­mennt læra nem­end­ur um 
hina ýmsu tón­list­ar­stíla og syngja 
og dansa. Þá er far­in af stað hin 
ár­lega stutt­mynda­keppni, sem 
Inga Björg tón­mennta­kenn­ari 
stend­ur fyr­ir, en úr­slit verða kunn­
gerð á vor­há­tíð­inni. 

Í heim­il­is­fræð­inni læra nem­end­ur 
um holl­ustu mat­væla, end­ur­vinnslu 
og moltu­gerð auk þess að baka og 
elda. Í textíl­mennt­inni er fjöl­breytn­

in mik­il. 6. bekk­ing­ar hanna og 
prjóna húfu, fjórðu bekk­ing­ar læra 
um end­ur­nýt­ingu og gera brúðu úr 
göml­um sokk. Eitt verk­efn­ið er sér­
lega vin­sælt en þá búa nem­end­ur 
sér til sinn eig­in bangsa og sauma 
og prjóna á hann föt að vild. Saum­
uð eru   rúm­föt og í smíð­inni er 
smíð­að rúm handa bangsa. Þar eru 
auk þess smíð­uð til lykla­hús, spegl­
ar, minni­stöfl­ur og snag­ar. Í mynd­
mennt læra nem­end­ur þrí­vídd­ar­
teikn­inu, vinna í leir og mála. Svona 
mætti lengi telja

 

 

 

Kæri Seltirningur, 

Seltjarnarnesbær ætlar að halda tölvunámskeið fyrir 60 ára og eldri. 

Á námskeiðinu verður kennt á forritið Word, fara inn á veraldarvefinn, 

senda tölvupóst og ýmislegt fleira sem gæti verið hentugt að kunna. 

Áhersla verður lögð á að þekking aukist svo að hægt sé að nota 

tölvuna sem afþreyingar- og samskiptatæki. 

Í boði verða 3 grunnnámskeið, sem henta vel fyrir þá sem hafa litla 

sem enga reynslu af tölvum. Þau verða haldin: 
• 10. til 20. júní 

• 24. júní til 4. júlí 
• 8. til 18. júlí 

 
Einnig ætlum við að bjóða upp á eitt framhaldsnámskeið, sem hentar 

vel fyrir þá sem hafa náð góðum tökum á ofantöldum atriðum. Það 
verður haldið: 

• 22. Júlí til 1. ágúst 
 

Hvert námskeið er 2 vikur í senn og er kennt frá mánudegi til 
fimmtudags frá kl. 10 til 12.  

Seltjarnarnesbær býður upp á þessi námskeið þér að kostnaðarlausu 
og er kennslan í höndum sumarstarfsmanna bæjarins.  

Námskeiðin verða haldin í tölvuveri Mýrarhúsaskóla. 

Skráning fer fram í síma 5959-100 í þjónustuveri 

Seltjarnarnesbæjar. 

 

Hlökkum til að sjá ykkur! 

Leiðbeinendur tölvunámskeiðsins 

Skap­andi starf í Mýró

Steinsmiðjan Mosaik
Hamarshöfða 4 - 110 Reykjavík - sími 587 1960 - www.mosaik.is

Mikið úrval - Gerið verðsamanburð

Legsteinar og fylgihlutir
Frí uppsetning á höfuðborgarsvæðinu

og frí sending út á land
á öllum keyptum legsteinum

Auglýsingasími: 511 1188

Ég hef aldrei átt heima á Sel­tjarn­
ar­nesi, en ég hef ver­ið ná­granni um 
ára­bil. Ég fór að sækja sund­laug­
ina þar, af því að húð mín mæld­ist 
með of­næmi fyr­ir vatn­inu í Vest­ur­
bæj­ar­laug­inni. Síð­an kom skokk­ið 
og í fram­haldi af því vatns­leik­fim­
in, þeg­ar hún hófst. Þá sæki ég jóg­
að á Skóla­braut. Á þenn­an hátt hef 
ég kynnst á Sel­tjarn­ar­nesi virku 
sam­fé­lagi. Ég öf­unda Seltirn­inga 
af því. Fyr­ir all­löngu var ég í for­
ystu íbúa­sam­taka Vest­ur­bæj­ar. Nú 
verð ég yf­ir­leitt ekki var við starf 
þeirra og reynd­ar ekki neinn bæj­
ar­anda, þar sem ég á heima vest­ast 
í Vest­ur­bæn­um.

Ég starfa í JL-hús­inu, í Reykja­vík­

ur­aka­dem­í­unni. Þar rek ég fyr­ir­tæk­
ið Lýð­ræð­is­setr­ið ehf. Það kynn­ir 
að­ferð­ir við at­kvæða­greiðslu og 
kosn­ingu, sem eru öðr­um að­ferð­
um fremri, svo ég segi sjálf­ur frá. 
Þær heita rað­val og sjóð­val. Við 
sækj­umst eft­ir frek­ari reynslu af 
að­ferð­un­um, enda er hvert nýtt 
dæmi til skiln­ings­auka. Að­ferð­irn­ar 
má nota til að nálg­ast nið­ur­stöðu, 
en end­an­leg af­greiðsla máls­ins get­
ur far­ið fram eft­ir sem áður. Með 
því að við­hafa sjóð­val á Sel­tjarn­

ar­nesi trúi ég, að góð­ur fé­lags­andi 
megi varð­veit­ast.

Fyr­ir nokkrum árum kynnti ég 
ráða­mönn­um Reykja­vík­ur­borg­ar 
sjóð­val. Þeim virt­ist lít­ast vel á að 
nota það við að móta mál, áður en 
frá þeim yrði geng­ið til af­greiðslu, 
en fyrr en varði voru þess­ir ráða­
menn horfn­ir úr sín­um stöð­um. Ég 
hef ekki lagt í að flytja mál mitt aft­
ur á þeim vett­vangi. Ég hef áhuga 
á að kynna nefnd­ar­mönn­um á Sel­
tjarn­ar­nesi sjóð­val. Það er best 

að gera á tím­um, þar sem ekki er 
að­kallandi að reyna að­ferð­ina. Við 
skát­ar lærð­um einmitt hjálp í við­
lög­um, þeg­ar ekk­ert var að, en 
ekki á slys­stað. Það er meira mál 
að skýra þetta en Nes­frétt­ir rúma. 
Á vef­síðu Sel­tjarn­ar­nes­kaup­stað­
ar má finna sjóð­val bet­ur skýrt og 
hvern­ig ég hugsa mér kynn­ing­una. 
Svo er ég til við­tals í Lýð­ræð­is­setr­
inu ásamt að­stoð­ar­manni mín­um 
Arn­þóri Helga­syni.

Að búa á Sel­tjarn­ar­nesi
Eft­ir Björn S. Stef­áns­son.

Þær voru hver annarri betri 
mynd­irn­ar sem send­ar voru inn 
í ljós­mynda­keppn­inni sem Sel­
tjarn­ar­nes­bær efndi til í til­efni 
af Fjöl­skyldu­deg­in­um í Gróttu 
13. apr­íl síð­ast­lið­inn. 

Dóm­nefnd­inni var mik­ill vandi 
á hönd­um en komst að þeirri nið­
ur­stöðu að mynd­in Hrúðu­kerl­ing 
í Gróttu eft­ir Gerði Úlf­ars­dótt­ur 
skyldi bera sig­ur úr být­um. Mynd­
in þyk­ir fanga hið glað­væra and­
rúms­loft sem ríkti á Gróttu­deg­in­
um á frum­leg­an og kó­mísk­an hátt 
auk þess að vísa til fjöl­skrúð­ugs 
líf­rík­is í fjör­unni við Gróttu. Sel­
tjarn­ar­nes­bær ósk­ar vinn­ings­haf­
an­um inni­lega til ham­ingju með 
sig­ur­inn en hún hlýt­ur að laun­um 
Ljós­mynda­bók frá Ljós­mynda­
vör­um, þar sem hún get­ur lát­ið 
prenta út tíu mynd­ir og feng­ið 
inn­bundn­ar í bók.

Hrúð­ur­kerl­ing 
Gerð­ar sigr­aði

Þrjú reiðhjól eru í óskilum hjá 
Áhaldahúsi Seltjarnarness. 

Upplýsingar gefur
 Jón Ingvar Jónasson 

í síma 595 9185 

Reiðhjól í óskilum!

Hann heils­aði nú ekki  hlý­lega 2 
maí, dag­ur­inn sem eldri borg­ar­ar 
fögn­uðu sum­ar­kom­unni og héldu 
há­tíð. En með sól í sinni og gleði í 
hjarta átti um 50 manna hóp­ur 
ánægju­lega kvöld­stund. Í boði var 
mat­ur frá Grill­vagn­in­um, bæði lamb 
og kalkúinn með öllu til­heyr­andi. 
Ung og upp­renn­andi söng­kona Unn­
ur Egg­erts­dótt­ir söng við und­ir­leik 
föð­ur síns Egg­erts Guð­munds­son­ar 
og stjórn­uðu þau jafn­framt fjölda­
söng. Árni Norð­fjörð þandi nikk­una 
og lék fyr­ir dansi. Flutt voru ljóð og 
gam­an­mál, mik­ið sung­ið og dans­að 
fram eft­ir kvöldi og var það ein­róma 
álit þátt­tak­enda að kvöldð hafi ver­ið 
hin besta skemmt­an.

Dag­skrá fé­lags­starfs­ins næstu 
daga og vik­ur verð­ur með nokk­uð 
hefð­bundnu sniði. Þó má að­eins 
minna á eft­ir­far­andi:

16. maí / fimmtu­dag­ur. Fé­lags­
vist saln­um Skóla­braut kl. 13.30.

21. maí / þriðju­dag­ur. Spjall með 
hjúkr­un­ar­fræð­ingi saln­um Skóla­
braut kl. 10.00.

22. maí / mið­viku­dag­ur. Síð­asti 
handa­vinnu­dag­ur­inn í vet­ur. 

22. maí/ mið­viku­dags­kvöld.   
Yngri og eldri. Gam­an-sam­an  kvöld­
stund í Sel­inu kl. 20.00. 

23. maí / fimmtu­dag­ur. Bingó 
saln­um Skóla­braut kl. 13.30. 

27. og 30. maí þ.e. mánu­dag og 
fimmtu­dag fell­ur jóga nið­ur vegna 
upp­setn­ing­ar á hand­verks­sýn­ingu. 

Síð­ustu dag­ar leir­nám­skeiða,  
gler  og lista­smiðju eru í sam­ráði 
við leið­bein­end­ur. 

Boð­ið verð­ur upp á tölvu­nám­
skeið eins og und­an­far­in tvö sum­
ur. Nám­skeið­in eru bæði byrj­enda­
nám­skeið og fyr­ir lengra komna.  

Eins og áður eru það krakk­ar frá 
Ung­linga­ráði Sels­ins sem sjá um 
þessi nám­skeið.  

HAND­VERKS­SÝN­ING 
31. maí og 1. júní,   þ.e. 

föstu­dag­ur og laug­ar­dag­ur.                                
Hand­verks­sýn­ing eldri bæj­ar­búa á 
Sel­tjarn­ar­nesi í saln­um Skóla­braut 
3-5. Sýn­ing­in er opin frá kl. 14.00 – 
18.00 báða dag­ana. Margt fal­legra 
og for­vitni­legra muna.  All­ir hjart­
an­lega vel­komn­ir.   Kaffi­sala og 
vöffl­ur. 

SUM­AR­FERÐ­IN er svo fyr­ir­
hug­uð fimmtu­dag­inn 27. júní.  Til 
stend­ur að fara í Land­manna­laug­
ar. Far­ið verð­ur til­tölu­lega snemma 
dags og kom­ið heim að kvöldi.  
Skipu­lagn­ing er far­in af stað og all­ar 
upp­lýs­ing­ar ættu að liggja fyr­ir um 
mán­aða­mót­in en þá get­ur skrán­ing 
haf­ist hjá Krist­ínu í síma 8939800.

Nú fer að líða að lok­um eig­in­legr­
ar vetr­ar­dag­skrár hjá tóm­stunda og 
fé­lags­starf­inu.   Ým­is­legt  verð­ur þó 
á döf­inni í sum­ar.  Við fáum  eins 
og und­an­far­in tvö sum­ur að njóta 
starfs­krafta Ung­linga­ráðs og krakka 
frá bæj­ar­vinn­unni. Til stend­ur því 
að halda úti  göngu­hóp­um, bot­sía, 
féla­gs­vist, bingói, pútti ásamt ýms­
um öðr­um upp­á­kom­um. Jóga held­
ur sín­um tíma í sum­ar og einnig 
verð­ur  kaffi í krókn­um alla virka 
daga kl. 10.30.  Þeg­ar lín­ur skír­ast 
og dag­skrá ligg­ur fyr­ir nú í byrj­un 
júní  munu verða gef­ar út  nán­ari 
upp­lýs­ing­ar og tíma­setn­ing­ar bæði 
um sum­ar­ferð­ina og dag­skrána 
framund­an.  

GLEÐI­LEGT SUM­AR

FÉ­LAGS­STARF 
ELDRI BÆJ­AR­BÚA

U M H V E R F I S H O R N I Ð

Um­hverf­is­nefnd sendi margnota inn­kaupa­poka á 
öll heim­ili á Sel­tjarn­ar­nesi fyr­ir sum­ar­dag­inn fyrsta. 
Með þessu er um­hverf­is­nefnd að hvetja bæj­ar­búa til 
að draga úr notk­un á plast­inn­kaupa­pok­um. Plast er 
ein mesta um­hverf­is­vá­in í dag. Unnt er að festa kaup  á 
margnota inn­kaupa­pok­um í mörg­um stór­mörk­uð­um. 

Hunda­bann á varp­tíma
Frá og með 1. maí til 15. júlí er óheim­ilt með 

öllu að hafa hunda og ketti í námunda við varp­staði 
fugla. Öll­um eig­end­um skráðra hunda á Sel­tjarn­ar­
nesi hef­ur ver­ið sent bréf vegna þessa. Einnig hafa ver­
ið birt­ar aug­lýs­ing­ar í Nes­frétt­um, Vest­ur­bæj­ar­blað­inu 
og Reykja­vík­ur­blað­inu.

Í seinni tíð hef­ur katta- og hunda­eign bæj­ar­búa auk­ist veru­lega. Því er 
mik­il­vægt sem aldrei fyrr að eig­end­ur dýr­anna virði þær regl­ur sem sett­ar 
hafa ver­ið til vernd­ar um­hverfi og fugla­varpi. Lausa­ganga hunda er alltaf 
óheim­il á Sel­tjarn­ar­nesi, en ekki er svo vel að all­ir hunda­eig­end­ur virði 
það bann. Tölu­vert er kvart­að yfir óþrifn­aði vegna hunda og ekki síð­ur er 
kvart­að vegna ágangs katta í görð­um. Fugl­ar hverfa  úr görð­um þar sem 
kett­ir eru. Því eru katta­eig­end­ur hvatt­ir til að setja á þá bjöllu. Því mið­
ur horf­um við upp á ketti veiða litlu and­ar­ung­ana í fjöru­borð­inu á vor­in. 
Einnig á vet­urna þeg­ar bæj­ar­bú­ar eru að gefa fugl­um. Þær radd­ir gerst 
há­vær­ari hin síð­ari ár að setja beri skýr­ari regl­ur um lausa­göngu katta.

Marg­ir hafa of­næmi fyr­ir gælu­dýr­um, sér­stak­lega kött­um. Of­næm­is­vald­
ar frá gælu­dýr­um fylgja próteini í húð­flög­um þeirra, munn­vatni, þvagi og 
saur. Um er að ræða smá­ar agn­ir sem þyrl­ast auð­veld­lega upp. Áreit­ið er 
mest á dval­ar­stað dýr­anna, en rann­sókn­irn­ar sýna að of­næm­is­vald­arn­ir 
ber­ast auð­veld­lega um, t.d. með fólki, á staði þar sem gælu­dýr hafa aldrei 
kom­ið.

Í bréfi til um­hverf­is­nefnd­ar í nóv­em­ber 2011 seg­ir Jó­hann Óli Hilm­ars­
son for­mað­ur Fugla­vernd­ar „Regl­ur um hunda á Sel­tjarn­ar­nesi eru síst of 
harð­ar að mínu viti, þar er hag­ur fugl­anna hafð­ur að leið­ar­ljósi. Það á ekki 
að rýmka regl­ur, miklu frek­ar að fylgja bet­ur eft­ir þeim regl­um sem gilda. 
Upp­fræða þarf hunda­eig­end­ur um skaða þann og trufl­un sem hund­ar geta 
vald­ið með­al fugl­anna. Ég hef hvað eft­ir ann­að orð­ið var við fólk  með 
lausa hunda, bæði heima­menn en ekki síð­ur fólk sem kem­ur lang­ar leið­ir 
og slepp­ir hund­um án þess að hafa taum­hald á þeim. Þess­ir hund­ar vaða 
jafn­vel í fugla við Bakka­tjörn, leika sér frjáls­ir á Kota­granda og fæla fugla. 
Hund­ar þurfa að fá að hlaupa að­eins og hreyfa sig og teygja, en það þarf 
að ger­ast á stöð­um sem henta til slíks. Hunda­eign er vax­andi og eink­um 
þó ásókn fólks að viðra hundana á Nes­inu. Ef slak­að yrði á klónni yrði 
fljótt ófremd­ar­á­stand.“

F.h. um­hverf­is­nefnd­ar,
Mar­grét Páls­dótt­ir, for­mað­ur.

Inn­kaupa­pok­ar

Eru rennurnar og niðurföllin
hjá þér farin að leka?

Upplýsingar í síma 694 8448, Ólafur

Fyrirtækið Rennur & Niðurföll tekur að sér að 
endurnýja og laga rennur & niðurföll,
einnig aðra þakvinnu og þakmálun.

Meist­ara­flokk­ur Gróttu hef­ur nú 
haf­ið leik í 2. deild Ís­lands­móts­ins 
í fót­bolta. Fyrsti leik­ur liðs­ins var 
á móti ÍR í Breið­holt­inu þar sem 
Gróttu­menn töpuðu á dramatískan 
hátt á móti ÍR í fyrsta leik 0-1.  
Gróttu­lið­ið er einnig kom­ið í þriðju 
um­ferð Va­litor-bik­ar­keppn­inn­ar 
eft­ir að hafa lagt fjórðu deild­ar­
lið KH og Stál­úlfs að velli í fyrstu 
tveim­ur um­ferð­un­um. Nes­frétt­ir 
heyrðu hljóð­ið í Ólafi Brynj­ólfs­syni 
þjálf­ara liðs­ins og Guð­mundi Mart­
eini Hann­essyni fyr­ir­liða en Ólaf­ur 
tók við Gróttu­lið­inu síð­asta haust 
með Jens El­var Sæv­ars­son sér við 
hlið sem spilandi að­stoð­ar­þjálf­ara. 
Ólaf­ur seg­ir und­ir­bún­ing liðs­ins 
hafa geng­ið vel í vet­ur og að menn 
séu klár­ir í sum­ar­ið.

„Vet­ur­inn reynd­ist okk­ur góð­
ur og við misst­um varla úr æf­ingu 
vegna veð­urs. Menn hafa lagt hart 
að sér og eru í góðu standi eins og 
sagt er. Lið­inu hef­ur geng­ið vel í 
þeim leikj­um sem við höf­um spil­að 
og ekki má gleyma frá­bærri æf­inga­
ferð sem við fór­um til Sví­þjóð­ar um 
pásk­ana.“ Ólaf­ur hef­ur á ferli sín­um 
þjálf­að hjá Val og Breiða­blik svo 
við spyrj­um hvern­ig hon­um líki að 
starfa hjá Gróttu á Sel­tjarn­ar­nesi? 
„Hér er mjög gott að vera og að­stað­
an og um­gjörð­in hjá Gróttu eins og 
hjá úr­vals­deild­ar­liði. Hvað hóp­inn 
varð­ar að þá voru fyr­ir marg­ir góð­ir 
leik­menn og nokkr­ir hafa svo bæst 
við í vet­ur. Grótta á einnig marga 
unga og efni­lega leik­menn sem ég 

fékk tæki­færi til að vinna með í sér­
stök­um af­reks­hóp í vet­ur.“

Spáð fimmta sæti
Í spá þjálf­ara og fyr­ir­liða fé­lag­

anna í 2. deild var Gróttu spáð 5. 
sæti sem kom mörg­um á óvart mið­
að við gott gengi í vet­ur. Ólaf­ur hef­
ur þó litl­ar áhyggj­ur af spánni: „Mér 
líst bara ágæt­lega á þessa spá. Okk­
ur er spáð í efri hlut­an­um og þar 
ætl­um við okk­ur að vera í bar­áttu 
um sæti í 1. deild. Það er mörg sterk 
lið sem ætla sér upp og því verð­ur 
hver leik­ur úr­slita­leik­ur. Liðs­heild­in 
og metn­að­ur­inn er til fyr­ir­mynd­ar 
hjá strák­un­um og við hlökk­um mik­ið 
til að hefja leik og stefna sam­an að 
því að ná mark­mið­um okk­ar.“

Vonar að sem flestir mæti á 
völlinn

Guð­mund­ur Mart­einn Hann­es­son 
mun bera fyr­ir­liða­band Gróttu­liðs­
ins þriðja árið í röð en hann hef­ur 
leik­ið 83 leiki fyr­ir fé­lag­ið. Eins og 
flest­ir vita átti Grótta slakt tíma­bil í 
fyrra og end­aði mun neð­ar en von­
ir stóðu til. Við spyrj­um Guð­mund 
hvað hafi breyst hjá lið­inu: „Ég held 
að liðs­heild­in sé betri og menn séu 
al­mennt já­kvæð­ari. Það get­ur ver­
ið að við höf­um van­met­ið 2. deild­
ina ósjálfrátt í fyrra og hald­ið að við 
mynd­um klára þetta með vinstri. 
Það er al­deil­is ekki þannig því deild­
in styrk­ist með hverju ári en mörg 
lið­anna hafa mik­inn metn­að til að 
kom­ast upp.“ En hvað þarf að ger­
ast til að Grótta kom­ist upp? „Þetta 

ræðst ekki á nokkrum leikj­um held­
ur þarf að sýna þol­in­mæði, taka einn 
leik í einu og halda mót­ið út. Við höf­
um á að skipa breið­um leik­manna­
hópi sem er mik­il­vægt þeg­ar menn 
meið­ast eða fá leik­bönn.  Ég verð 
líka að nefna stuðn­ing áhorf­enda 
sem get­ur skipt sköp­um. Stuðn­ing­
ur­inn núna í fyrstu leikj­un­um hef­ur 
ver­ið ótrú­leg­ur og mað­ur fær auka­
kraft inn á völl­inn þeg­ar heyr­ist í 
mönn­um syngja og hrópa í stúkunni. 
Það er góð­ur kjarni sem hef­ur fylgt 
okk­ur vel síð­ustu ár og von­umst við 
í lið­inu auð­vit­að til að fleiri komi í 
kjöl­far­ið og taki þátt í gleð­inni. Það 
er skemmti­legt fót­bolta­sum­ar í 
vænd­um og það væri gam­an að sjá 
sem flesta Seltirn­inga í stúkunni að 
styðja við bak­ið á okk­ur“ seg­ir Guð­
mund­ur Mart­einn sem verð­ur í eld­
lín­unni í sum­ar ásamt fé­lög­um sín­
um í Gróttu­lið­inu.

Liðs­heild­in góð og metn­að­ur­inn
til fyr­ir­mynd­ar

Ólafur Brynjólfsson þjálfari 
Gróttu.

Mætum á völlinn í sumar og 
styðjum Gróttu til sigurs!

NESSKIP

Meistaraflokkur Gróttu.

Bæjarins 
beztu pylsur

Vesturbæjarútibú við Hagatorg

Fim­leika­deild Gróttu tók þátt í 
fjöl­mörg­um fim­leika­mót­um í apr­íl 
með góð­um ár­angri. Það er gam­an 
að sjá þenn­an góða ár­ang­ur í ólík­
um keppn­is­grein­um fim­leika og  
sýn­ir það þá miklu breidd sem að 
er inn­an deild­ar­inn­ar. Árang­ur­inn 
er einnig ánægju­leg stað­fest­ing 
á því hvað iðk­end­ur og þjálf­ar­ar 
hafa æft vel í vet­ur. 

Grótta sendi fjög­ur lið til keppni  
á hóp­fim­leika­mót Fylk­is og stóðu 
þau sig frá­bær­lega, komu heim með 
fimm gull, fjög­ur silf­ur og eitt brons. 
Keppt var í tveim­ur ald­urs­flokk­um, 
Grótta var með tvö lið í hvor­um 
flokki. Yngri lið­in kepptu um morg­
un­inn og voru 11 lið frá sex fé­lög­um 
mætt til keppni. Grótta T3 sigr­aði 
á gólfi, dýnu og í sam­an­lögðu og 
varð í 3. sæti á trampólíni.  Grótta 
T5 keppti einnig í þess­um flokki, 
hóp­ur­inn varð í 5. sæti á gólfi og í 
sam­an­lögðu og í 6. sæti á dýnu og 
trampólíni. Eldri lið­in kepptu svo í 
lok dags en í þeim flokki kepptu sjö 
lið frá fjór­um fé­lög­um. Stelp­un­um í 
Gróttu T2 var skipt í tvö lið, gula og 
bláa lið­ið. Keppn­in var mjög jöfn og 
spenn­andi á milli Gróttu lið­anna og 
Fylk­is. Úr­slit­in urðu þau að Grótta 
T2 gul­ur sigr­aði í dansi og í sam­an­
lögðu og varð í 2. sæti á trampólíni, 
Grótta T2 blár varð í 2. sæti á gólfi, 
dýnu og í sam­an­lögðu og Fylk­ir 
varð í 1. sæti á dýnu og tampólíni 

og í 3. sæti í sam­an­lögðu. 
Alls kepptu 25 kepp­end­ur frá 

Gróttu á Mínervu­móti Fim­leika­fé­
lags­ins Bjark­ar. Stella Krist­jáns­dótt­
ir Sullca sigr­aði í fjöl­þraut í 3. þrepi, 
auk þess varð hún í 1. sæti á tví­slá 
og gólfi og í 3. sæti á stökki og slá. 
Crist­ina Ísas­bel Agu­eda varð í 1. 
sæti á gólfi í 3. þrepi. Sunna Krist­
ín Rík­arðs­dótt­ir sigr­aði í fjöl­þraut í 
4. þrepi 10 ára, auk þess varð hún 
í 1. sæti á stökki, tví­slá og gólfi og 
í 2. sæti á slá. El­ísa Inger Jóns­dótt­
ir sigr­aði á tví­slá í 4. þrepi 11 ára 
og varð í 3. sæti á stökki. Grótta 
sendi einnig fjög­ur lið til keppni í 
5. þrepi og komust þrjú þeirra á 
verð­launa­pall. 

Bik­ar­mót FSÍ í al­menn­um fim­leik­
um fór fram í Kefla­vík í apr­íl. Grótta 
varð bik­ar­meist­ari í flokki 11-12 ára 
stúlkna og í 2. sæti í flokki 13 ára 
stúlkna. Í bik­ar­meist­ara­liði Gróttu 
voru þær Ella Mar­ía Ge­orgs­dótt­ir, 
Guð­rún Soff­ía Hauks­dótt­ir, Hild­ur 
Jó­hann­es­dótt­ir og Marta Áka­dótt­ir. 

Vetr­ar­starfi fim­leika­deild­ar 
Gróttu lýk­ur með Inn­an­fé­lags­móti 
24.-25. maí sem að all­ir iðk­end­
ur deild­ar­inn­ar taka þátt í. Boð­ið 
eru upp á æf­ing­ar í sum­ar fyr­ir þá 
sem að æfðu fim­leika hjá deild­inni 
í vet­ur, hægt er að nálg­ast nán­ari 
upp­lýs­ing­ar um sum­aræf­ing­arn­ar  
með því að senda póst á fim­leik­ar@
grotta­sport.is.

Fót­bolta­sum­ar­ið er hægt og 
ró­lega að renna upp en síð­ustu 
vik­ur hafa yngri flokk­arn­ir und­
ir­bú­ið sig af kappi fyr­ir kom­andi 
átök. Í byrj­un apr­íl fóru krakk­
arn­ir í 4. flokki karla og kvenna í 
skemmti­lega æf­inga­ferð á Voga í 
Vatns­leysu­strönd. 

Æft var í íþrótta­húsi Voga und­
ir stjórn þeirra Ás­geirs, Dus­ans og 
Magn­ús­ar en hóp­ur­inn fékk einnig 
að­gang að fé­lags­mið­stöð og sund­
laug bæj­ar­ins. Á laug­ar­dags­kvöldi 
var sleg­ið upp íþrótta­móti þar sem 
keppt var í ýms­um grein­um þar 

sem krakk­arn­ir sýndu á sér glæ­
nýj­ar hlið­ar. Góðri ferð lauk svo á 
sunnu­degi með hörku inn­an­hús­
móti.Tveim­ur vik­um síð­ar hélt 3. 
flokk­ur karla norð­ur í land og æfði 
við bestu að­stæð­ur í knatt­spyrnu­
höll­inni Bog­an­um. 26 manna hóp­
ur­inn æfði fjór­um sinn­um en 
einnig var far­ið í keilu og sund og 
fleira skemmti­legt gert. Öxna­dals­
heið­in var þung­fær á heim­leið­inni 
en all­ir komust heil­ir á höldnu til 
sinni heima eft­ir ferð sem þjapp­
aði hópn­um vel sam­an fyr­ir 
keppn­is­tíma­bil­ið.

Æf­inga­ferð­ir hjá
3. og 4. flokki

Góð­ur ár­ang­ur 
á fim­leika­mót­um

Keppt var í ýmsum greinum í ferðinni hjá 4. flokki.
Glæsilegur fimleikahópur.

Knatt­spyrnu­skóli og 
aka­dem­ía í sum­ar

Í sum­ar mun Grótta bjóða upp 
á knatt­spyrnu­skóla fyr­ir krakka 
fædd 2003 til 2007 og knatt­
spyrnu­aka­dem­íu fyr­ir þau sem 
fædd eru 1999 til 2002. 

Met­að­sókn var á nám­skeið­in í 
fyrra og fékk knatt­spyrnu­skól­inn 
gæða­vott­un KSÍ enn eitt árið. Orri 
Ax­els­son verð­ur skóla­stjóri knatt­
spyrnu­skól­ans en lands­liðs­kon­
an Anna Björk Krist­jáns­dótt­ir og 
Jó­hann­es Hilm­ars­son, leik­mað­ur 
meist­ara­flokks, verða að­al­leið­
bein­end­ur. Æf­ing­arn­ar verða fjöl­
breytt­ar og skemmti­leg­ar og er 

aldrei að vita nema góð­ir gest­ir úr 
fót­bolta­heim­in­um kíki í heim­sókn.

Orri,  Anna Björk og Jóhannes.

Dom­in­iqua Alma Belányi 
Gróttu keppti á Evr­ópu­mót­
inu í áhalda­fim­leik­um sem að 
fór fram í Moskvu í apr­íl. Kepp­
end­ur frá 37 lönd­um tóku þátt 
að þessu sinni, en alls kepptu 
168 karl­ar og 93 kon­ur um 
Evr­ópu­meist­ara­tit­il­inn. 

Keppt var eft­ir nýj­um  regl­um 
Al­þjóða fim­leika­sam­bands­ins, 
en nýj­ar regl­ur eru gefn­ar út eft­
ir hverja Ólymp­íu­leika. Dom­ino 
sýndi ör­ugg­ar og vel fram­kvæmd­ar 
æf­ing­ar á öll­um áhöld­um og end­
aði sem stiga­hæsta ís­lenska kon­an 
í fjöl­þraut. Hún varð í 35. sæti, sem 
að er besti ár­ang­ur sem ís­lensk­
ur kepp­andi hef­ur náð í fjöl­þraut 
í kvenna­flokki á Evr­ópu­móti. Hún 
var ein­ung­is 0.067 stig­um frá sæti 
vara­manns inn í 24 manna úr­slit í 
fjöl­þraut. Góð­ur ár­ang­ur á þessu 
stór­móti hjá Dom­ino og góð hvatn­
ing fyr­ir næstu mót. Dom­ino kepp­
ir með lands­lið­inu á Smá­þjóða­leik­
un­um í Lúx­en­borg í byrj­un júní og 
í lok júní kepp­ir hún ásamt fleiri 
stúlk­um úr Gróttu á al­þjóð­legu 
móti í Hollandi og hún end­ar sum­
ar­ið á Há­skóla­leik­un­um í Kaz­an 
í Rúss­landi.

Bik­ar­mót FSÍ í al­menn­um fim­
leik­um fór fram í Kefla­vík í apr­íl. 

Grótta varð bik­ar­meist­ari í flokki 
11-12 ára stúlkna og í 2. sæti í 
flokki 13 ára stúlkna. Í bik­ar­meist­
ara­liði Gróttu voru þær Ella Mar­ía 
Ge­orgs­dótt­ir, Guð­rún Soff­ía Hauks­
dótt­ir, Hild­ur Jó­hann­es­dótt­ir og 
Marta Áka­dótt­ir. 

Vetr­ar­starfi fim­leika­deild­ar 
Gróttu lýk­ur með Inn­an­fé­lags­móti 
24.-25. maí sem að all­ir iðk­end­
ur deild­ar­inn­ar taka þátt í. Boð­ið 
eru upp á æf­ing­ar í sum­ar fyr­ir þá 
sem að æfðu fim­leika hjá deild­
inni í vet­ur, hægt er að nálg­ast 
nán­ari upp­lýs­ing­ar um sum­aræf­
ing­arn­ar  með því að senda póst á 
fim­leik­ar@grotta­sport.is.

Góð­ur ár­ang­ur hjá 
Dom­ino í Moskvu

á Facebook. En fer reglulega út í fótbolta 
og golf.
Fallegasti staður sem þú hefur 
komið á?  Nesið á góðum sólardegi.
Hvað metur þú mest í fari annarra?  
Persónu- og heiðarleika.
Hvern vildir þú helst hitta?  
David Beckham
Uppáhalds vefsíða?  
Facebook er eina sem kemur til greina.
Hvað vildir þú helst fá í afmælis­
gjöf?  Ferð á Man Utd leik.
Hvað myndir þú gera ef þú ynnir 
5 milljónir í happdrætti?  Bjóða 
Gróttuliðinu í æfingaferð til Brasilíu.
Hvað myndir þú gera ef þú værir 
bæjarstjóri í einn dag?  Myndi reisa 
knattspyrnuhöll uppá Valhúsahæð.
Að hverju stefnir þú í framtíðinni?  
Fyrst og fremst að komast langt í fót
bolta.
Hvað gerðir þú í sumarfríinu?  
Fór meðal annars  til Spánar á Costa 
Blanca cup með Gróttu og einnig út til 
reynslu hjá danska liðinu AGF.

Seltirningur mánaðarins er Pétur 
Steinn Þorsteinsson. Pétur er 15 ára 
gamall og leikur knattspyrnu með 
2. og 3. flokki Gróttu. Á dögunum 
var Pétur valinn í U-17 ára landslið 
Íslands sem tók þátt í alþjóðlegu 
æfingamóti í Wales. Pétur kom við 
sögu í öllum þremur leikjum Íslands 
sem endaði í öðru sæti á mótinu.

Fullt nafn?  Pétur Steinn Þorsteinsson.
Fæðingard. og ár?  21. júlí 1997.
Starf?  Nemi.
Bifreið?  Hjólið hjá vini mínum Kjartani.
Helstu kostir?  Jákvæður og metnað
arfullur.
Eftirlætis matur?  Lambakjöt með 
Bernaise er gómsætt.
Eftirlætis tónlist?  Allt með Justin 
Timberlake.
Eftirlætis íþróttamaður?  Að sjálf
sögðu David Beckham. Toppmaður!
Skemmtilegasta sjónvarpsefnið?  
Ábyggilega Friends og svo er alltaf gam
an að horfa á fótbolta.
Besta bók sem þú hefur lesið?  
Held að ég hafi aldrei klárað að lesa bók 
en annars var ég eitthvað byrjaður á 
‘’ Ég er Zlatan’’.
Uppáhalds leikari?  David Luiz.
Besta kvikmynd sem þú hefur séð?  
Hef enga uppáhalds en horfi á Spennu/
hasar myndir.
Hvað gerir þú í frístundum þínum?   
Ábyggilega það sem flestir unglingar 
gera þessa dagana, sit heima í tölvunni 

SELTIRNINGUR MÁNAÐARINS

Sími: 565-7070
100% endurgreiddur vsk af vinnu

Dominiqua Alma Belányi ásamt 
þjálfurum sínum.

Mikil sala hefur verið á íbúðum, 
hæðum og minni raðhúsum 
á Nesinu á síðustu miss-
erum. Er með langan kaup-
andalista á eignum á Nesinu. 
Bæði er um að ræða bein 
kaup sem og möguleika á að 

stækka/minnka við sig.

Mikil sala – vantar eignir

Óskar R. Harðarson
hdl. og löggiltur fasteignasali 

Nánari upplýsingar veitir

Ólafur Finnbogason, Sölufulltrúi
olafur@miklaborg.is sími: : 822 2307




